
					এই পাতাটির মুদ্রণ সংশোধন করা প্রয়োজন। 
চতুর্থ ভাগ 0 শ্রীহট্টের ইতিবৃত্ত ২৪
যাহার কথা বলিতেন, তাহাই সফল হইত। এই জন্য লোক সমাজে তিনি “বাকসিদ্ধ কাশীনাথ”
নামে খ্যাত হন।
নিৰ্ম্মাণ শিব এতদঞ্চলে বিশেষ বিখ্যাত, শিবরাত্রি ও বারণী যোগে প্রতি বৎসর তথায় বহু যাত্রী উপস্থিত হইত, ঝড় বৃষ্টি উপস্থিত হইলে আশ্রয়াভাবে ইহাদের অশেষ লাঞ্ছনা পাইবার সম্ভাবনা হইলেও, কাশীনাথের সময়ে একবারও তাহদের কোন অসুবিধা হয় নাই। “তোমাদের কোন ক্লেশ হইবে না” এই বাক্যটি তিনি বলিলেই ঝড় বৃষ্টি নম্র হইয়া মুহুর্তে কোথায় চলিয়া যাইত।
র্তাহার জিতেন্দ্রিয়তার কথা গল্পবৎ প্রতীয়মান হয়, তিনি মা মা বলিয়া কোন কোন যুবতীর স্তন্যপানে রত হইতেন। লোকে বিস্মিত হইয়া দেখিত যে, তিনি যেন শিশুভাব লাভ করিয়াছেন। যে দিন তিনি দেহত্যাগ করেন, তাহার পূৰ্ব্বদিন শোণিত বমন করিতে করিতে অজ্ঞান ও রুদ্ধবাক হইয়া দিবারাত্রি যাপন করেন, কিন্তু পরদিন অরুণোদয়ে তাহার দেহে কোনরূপ রোগ চিহ্নই লক্ষিত হয় নাই। ঐ দিন এক ব্যক্তি মধু লইয়া উপস্থিত হইলে, তিনি সেই মধুপানে আনন্দার্ণবে ভাসিলেন ও উপস্থিত ব্যক্তিদের সহিত কথা বলিতে বলিতে (অশীতি বৎসর বয়সে) সজ্ঞানে সাযুজ্য লাভ করিলেন। ইহার জীবনের অনেক অদ্ভুত ঘটনা কথক মুখে শুনিতে পাওয়া যায়; সে কথাগুলি সংগৃহীত হইলে এক উপাধ্যে পুস্তক হইতে পারে।
কুবেরাচাযা
লাউড়বাসী নরসিংহের পুত্র কুবের তীক্ষুবুদ্ধি সম্পন্ন ব্যক্তি ছিলেন। তাহার পিতা শান্তিপুরে এক বাড়ী করিয়াছিলেন এবং মধ্যে মধ্যে তথায় বাস করিয়া কুবের শান্তিপুবেই শিক্ষালাভ কবিয়া তর্কপঞ্চানন উপাধি প্রাপ্ত হন, পরে ময়ুর ভট্টের অন্বয়জাতা লাভাদেবীকে তিনি শান্তিপুরে বিবাহ করেন। বিবাহের পর তাহার পিতৃবিয়োগ হয়।
পিতার মৃত্যুর পর কুবেরাচাৰ্য গয়াধামে গমন পূৰ্ব্বক পিতৃকৃত্য সমাপ্ত করতঃ শান্তিপুর হইতে লাউড়ে (শ্রীহট্টে) আগমন করেন। তৎকালে লাউড় রাজ্য রাজা দিব্যসংহের শাসনাধীন ছিল। দিব্যসিংহ কুবেরাচার্যের অগাধ জ্ঞান-গৌরবে বিমুগ্ধ হইয়া তাহাকে স্বীয় মন্ত্রিত্বে নিয়োজিত করেন।”
রাজমন্ত্রী কুবেরের সুমন্ত্রণা প্রভাবে লাউড় রাজ্য অচিরেই সমৃদ্ধি সম্পন্ন হইয়া উঠে। মন্ত্রী কুবেরের দক্ষতায় রাজা সুখী, জন-হিতৈষণায় প্রজাবৰ্গ প্রফুল্ল অমায়িকতার প্রতিবেশীবর্গ বাধ্য ছিল।
২৯, “অথো কুবেরঃ সুবিচক্ষণশচ প্রভুত শাস্ত্রে সুমতিঃ প্রশান্তঃ শ্রীলাউড়ং শাস্তিপুরাদ্য যোহি তদৈশে পালেন মুহুঃ সমাদৃত। সতর্কপঞ্চানন আৰ্য চুড়ো নিত্যাদি শাস্ত্রৈবাহভিরভিজ্ঞঃ
তদ্রাজ্য পালেন সুশাস্ত্র দত্তং স্বমন্ত্রিত্ববাপ যত্নং।”—বাল্যলীলা সূত্রম

		 এই পাতা শেষ সম্পাদিত হয়েছে ০২:৪০টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

